
SWECO%

Skogareal Jordbruksareal
Gnr/bnr Overflate- | Innmarks- Anne Sum
Imped. Middels Hog | Seershgg| Fulldyrka dyrka beite areal
126/9 3,98 9,68 4,65 19,95 60,62 98,87
126/13 0,09 0,32 0,41
126/21 0,03 0,03
126/48 0,19 0,02 0,21
126/49 0,28 0,02 0,30
126/55 0,08 0,08
126/68 0,20 0,20
126/69 0,26 0,26
126/70 0,25 0,25
126/71 0,27 0,27
126/74 0,19 0,01 1,15 1,36
126/77 2,74 1,39 4,13
126/92 0,03 0,04 0,16 0,31 0,54
Sum 15,00 1,27 102,60 66,80 56,85 19,63 17,36 141,01 420,52
38 (38)

FOREORD

7

Denne deltemarapporten er utarbeidd som ein del av arbeidet med reguleringsplan for utbetring av Fv.

57 med G/S-anlegg pa strekninga Lindas — Mongstad i Lindds kommune. Rapporten er meint & gi ein
oversikt over kulturminne og kulturlandskap i og attmed planomradet, og er ikkje & oppfatte som ein
konsekvensutgreiing.

Fagansvarleg for deltema kulturmiljg har vore arkeolog Atle Jenssen. Fagkontroll har vore
gjennomfart av etnolog Tine Eikehaug.

Februar 2017
Bergen

1 Samandrag

Hovudmalsettinga for prosjektet er a fa vedtatt reguleringsplan for utbetring av Fv. 57 og etablering av
nytt gang- og sykkelanlegg pa strekninga mellom Lindas tettstad og grensa til Austrheim.

Fylkesveg 57, mellom tettstaden Lindas i sgr og grensa mot Austrheim kommune i nord, gar gjennom
sju matrikkelgardar i eit typisk nordhordlandsk kystlandskap, vekslande mellom oppdyrka
innmarksomrade og utmark. Fleire av gardstuna ligg tett i fylkesvegen, og er sterkt paverka av denne.

Innanfor planomradet er det berre registrert eitt automatisk freda kulturminne (mellomalder-
kyrkjegarden pa Lindas), og kulturminna bestar i hovudsak av nyare tids gardsbygningar fra 1800- og
1900-talet. Somme av dei er SEFRAK-registrert. Elles er det store farekomstar av ope og velhalde
kulturlandskap, med bevarte steingardar, utlger, bakkemurar, i tillegg til restar av eldre vegfar.

Folgjande kulturmiljg er naermare skildra i rapporten:

Lindas prestegard (gnr. 108)

Innanfor den delen av planomradet som ligg pa Lindas prestegard sin eigedom er det berre kjent eit
fatal kulturminne. Her er eit SEFRAK-registrert vaningshus, ein jordkjellar og ein ruin av ei lge.
Jordkjellaren er ein imponerande bygning, men ligg i dag delvis ute av sin opphavlege kontekst, da
han er omkransa av vegar pa tre sider. Det er likevel eit viktig lokalhistorisk kulturminne, som ma
takast vare pa.

Elles ligg sikringssona til den automatisk freda mellomalderkyrkjegarden Askeladden ID 84309 like
innanfor plangrensa. Mot nord og aust er det bevart gamal kyrkjegardmur i tillegg til ein oppmuring.
Alderen pa denne delen av kyrkjegardsmuren er uviss, men truleg eldre enn resten av muren som gar
rundt kyrkja, og kanskije fra mellomalder.

Tjukkhetla (gnr. 118)

Tjukkhetla er eit meir eller mindre intakt og uforstyrra gardsmiljg, kor mykje av den gamle
gardsstrukturen er bevart. Det einaste forstyrrande elementet i kulturmiljget, er fylkesvegen som delar
garden fra sgr til nord. Fleire av dei eldre gardshbygningane er bevart, i tillegg til at dei meir moderne
bygningane er bygd pa ein slik mate at dei i liten grad bryt med den eldre byggjeskikken.

Langs grensene mellom bruka er mange av dei gamle bggardane bevart, og somme stader finn ein 0g
restar av enno eldre steingardar. Desse er truleg fra fer utskiftinga, da dei ikkje fal moderne grenser.

Rossnes (gnr. 117)

Innanfor delstrekninga pa Rossnes er det ingen automatisk freda kulturminne eller SEFRAK-
registrerte bygningar. Derimot er her store omrade med kulturlandskap, med einskilde bevarte
steingardar og bakkemurar. Om ein ser bort i fra fylkesvegen som gar gjennom garden, er omradet lite
paverka av moderne aktivitet. Det gamle gardsmiljget er framleis meir eller mindre intakt.

Lauvas (gnr. 116)

Det er bevart fleire nyare tids kulturminne pa Lauvas, som eldre gardsbhygningar og steingardar.
Dagens fylkesveg gar gjennom innmarka til Lauvas, og ligg for det meste tett opptil tunomrada pa
garden.

Knarrevik (Knarvik) (gnr. 121)

Pa Knarrevik er det bevart store omrade av kulturlandskap og ein del av den eldre bygningsmassen.
Somme av desse bygningane er SEFRAK-registrerte, men ikkje alle.

Hellestveit (gnr. 122)

Eigedomen til Hellestveit er relativ liten, men her er likevel fleire bevarte kulturminne etter eldre
tiders gardsdrift. Her er bevart eldre gardsbygningar bade pa bruk nr. 1 og nr. 2, i tillegg til at det er
ruinar etter slike fleire stader. | tillegg finst det 6g oppmura steinbygningar, steingardar og eit gamalt
vegfar.

Kulturminna er viktige for heilskapen og identiteten til garden, og er viktige a ta vare pa. | omradet er
det til dgmes laga tursti/kultursti, med informasjonsskilt ved den gamle gardsvegen nemnt ovanfor.

Hope (gnr. 126)

Kulturmiljget pa Hope inneheld mange kulturminne fra bade ferhistorisk og nyare tid, i tillegg til at
her er store omrade med ope kulturlandskap, bade beiteland og slattemark. Sett under eitt for heile
garden, er dette eit kulturmiljg med stor tidsdjupne. Her er fleire gravminne og ein bautastein fra
farhistorisk tid, og her er mange synlege spor etter gardsdrift fra historisk tid.

Omradet er forstyrra av fylkesvegen som gar igjennom kulturmiljget, i tillegg til av einskilde moderne
bygningar. Det er elles eit av dei meir intakte og mest autentiske kulturmiljga i planomradet.

Som er vanleg pa Vestlandet, er gardane relativt sma og tunomrada komprimerte. Dette gjeld sarskilt
pa Rossnes (gnr. 117) og Lauvas (gnr. 116), med sjg og vatn pa to sider, og fylkesvegen som gar tvers
gjennom omrada. Til dels kan ein sja det same pa Hope (gnr. 126), men her ligg gardsbruka litt meir
spreitt. Sjalv mindre tiltak pa fylkesvegen vil difor ha stor innverknad pa kulturminne og kulturmiljg i
desse omrada.

Det vil vere viktig & minimere fysiske inngrep i dei kulturminna som ligg attmed fylkesvegen, da
spesielt stdande bygningar, men 0g steingardar og liknande. Primzrt bgr ein freiste a leggje nye tiltak
vekk fra slike kulturminne. Skulle det likevel vere umogleg & unnga direkte konflikt med desse
kulturminna, ma ein vurdere forskjellige avbgtande tiltak, som til demes flytting av enkeltobjekt.

2 Bakgrunn

2.1 Bakgrunn for reguleringsplanen

Hovudmalsettinga for prosjektet er a fa vedtatt reguleringsplan for utbetring av Fv. 57 og etablering av
nytt gang- og sykkelanlegg pa strekninga mellom Lindas tettstad og grensa til Austrheim.

Strekninga er pd om lag 11,5 km, og har relativt hag trafikkbelasting med ein ADT pé i underkant av
4000 ved Lindas og like i overkant av ADT 3000 ved Austrheim grense i ar 2012.

Fv. 57 mellom Lindas og Austrheim grense/avkeyring til Mongstad har noko varierande standard med
ein bredde som varierer fra 6,8 meter til 8 meter. Vegen har ein asfaltert skulder pa om lag 30
centimeter, og utanfor denne er det ein ikkje-asfaltert skulder av varierande bredde. Store deler av
dagens veg har en bredde pa under 7,5 meter. Det manglar tilbod for gaande og syklande pa heile
strekninga.

Figur 1. Oversiktskart over planomradet. Dei sentrale matrikkelgardane langs strekninga er markert.

2.1.1 Effektmal

Effektmala er:
e Vegstandard pa Fv. 57 etter krav til utforming gitt i handbok N100.
e Tilfredsstillande tilbod for gaande og syklande pa strekninga.
e Utbetring av kryss og avkayrslesanering pa strekninga.
e Bidratil & auke sykkelandelen til 8 % etter malsetting fra NTP.

2.1.2 Resultatmal

e Resultatmalet er ferdig godkjent reguleringsplan for strekninga.

2.2 Innhald og avgrensing av fagtema

12

Lindas kommune, som ansvarleg planmynde, har vurdert at reguleringsplanen ikkje utlayser krav om

konsekvensutgreiing. Statens vegvesen har likevel vurdert det som naudsynt med en kvalitativ
vurdering av verknadene planen kan ha for miljg og samfunn.

Fgremalet med fagrapporten har veert & lage ein oversikt over dei kulturminna og dei farekomstane av
kulturlandskap som finst innanfor planomradet, og a vurdere kva verknader tiltaket kan medfare bade i

anleggsfasen og driftsfasen pa desse. Det vil 0g verte gitt forslag om avbgtande tiltak.

Det ma understrekast at rapporten ikkije er ei konsekvensutgreiing eller forenkla konsekvensvurdering

etter handbok V712, men ein gjennomgang og skildring av dei kulturminna og det kulturlandskapet

som ligg i planomradet, og som kan verte raka av tiltaket.

3 Definisjonar og datagrunnlag

3.1 Kjeldegrunnlag

Informasjon om dei automatisk freda kulturminna innanfor plan- og influensomradet er henta fra fleire
kjelder. Den viktigaste har vore Askeladden, Riksantikvarens database over kulturminne.

Forskjellige baker, som fagbgker, bygdebgker og lokalhistoriske tekster, i tillegg til data fra
topografisk arkiv ved Universitetsmuseet i Bergen har vore gjennomgatt.

For nyare tids bygningar, har SEFRAK-registeret vore nytta (SEFRAK = SEkretariatet For
Registrering Av faste Kulturminner). SEFRAK-registeret inneheld i hovudsak informasjon om
bygningar (og rester etter bygningar) som er eldre enn hundre ar, men ogsa ein del bygningar som er
yngre enn dette er SEFRAK-registrert. Ein del kommunar valde a setje grensa for registrering eit
stykke inn pa 1900-talet for & fange opp viktige lokale bygningshistoriske tidsskilje. SEFRAK-
registeret er tilgjengelig fra fylkeskommunen i tillegg til dei einskilde kommunane, og finst 0g mellom
anna i databasen Askeladden og via nettportalen Miljostatus.no. Det er viktig & veere klar over at
registeret for fleire kommunar er ufullstendig.

For mange omrade inneheld ikkje Askeladden informasjon om lausfunn av fgrhistoriske gjenstandar
eller om fjerna kulturminne. Slike data har difor vorte henta fra Per Fett sin oversikt over kulturminne
pa Vestlandet (http://www.dokpro.uio.no/arkeologi/fett/ fett_ramme.html) og fra universitetsmuseas
nettportal for dei arkeologiske samlingane (http://www.unimus.no/arkeologi/). Slik informasjon om
lausfunn og fjerna farhistoriske kulturminne fra eit delomrade er seerskilt viktig i samband med
potensialvurderinga, men gir 0g ein ytterlegare kulturhistorisk dimensjon til eit omrade.

3.2 Feltarbeid / synfaring

Det vart gjennomfart ei synfaring i planomradet 23.01.17 for & kartleggje og vurdere farekomstane av
kulturminne og kulturlandskap i og like attmed planomradet. Dokumentasjon av kulturminne og
kulturlandskap vart gjort bade skriftleg og med fotografi. Kartfestinga av einskilde objekt er gjort
manuelt, basert pa eigne observasjonar i felt, pa eldre @K-kart og andre kart, i tillegg til ortofoto.

3.3 Kartfesting og nummerering

Dei einskilde delomrada (kulturmiljga) er vist pa eige detaljkart/registreringskart. Pa desse detaljkarta
vert dei farhistoriske og nyare tids kulturminna vist, saman med sa ngyaktig som mogleg kartfesting
av fjerna farhistoriske kulturminne og lausfunn. Ogsa kulturminne registrert i samband med dette
prosjektet vert vist pa desse karta. SEFRAK-registrerte objekt er vist pa kartet med A for
«meldepliktige bygningar», jf. kulturminnelova § 25, med A for «andre SEFRAK-registrerte
bygningar», og med A for «ruiner eller fjerna objekt».

Automatisk freda kulturminne er gitt nemninga «Askeladden ID» eller berre «ID» saman med det
unike identitetsnummeret det har i databasen Askeladden.

Farhistoriske gjenstandar (fornfunn/lausfunn) er gitt eit museumsnummer om det finst i magasinet til
eit av landsdelsmusea i Noreg. Planomradet ligg innanfor museumsdistriktet til Universitetsmuseet i
Bergen, og gjenstandar herifra har prefikset «B» med lgpenummer bak.

3.4 Definisjonar

Kulturminne er i Lov om kulturminner av 1978, nr. 50 (kulturminnelova) definert som «alle spor
etter menneskelig virksomhet i vart fysiske miljg, herunder lokaliteter det knytter seg historiske
hendelser, tro eller tradisjon til», jf. kulturminnelova 8 2, fyrste ledd. Kulturminne omfattar
farreformatoriske kulturminne (fra fer 1537), marine kulturminne og nyare tids kulturminne.

Farreformatoriske kulturminne omfattar kulturminne fra farhistorisk tid og mellomalder, og vert
gjerne nemnt arkeologiske kulturminne. Ein skil vidare mellom faste og lause arkeologiske
kulturminne. Faste arkeologiske kulturminne, eller fornminne, er til demes buplassar, gravhaugar/-
royser, kokegroper, stolpehol, holar, hellerar, bergkunst, forsvarsverk og sa bortetter. Lause
arkeologiske kulturminne, eller fornfunn, er gjenstandar som er tilfeldig funne eller som har
framkomme gjennom ei arkeologisk undersgking.

Alle faste arkeologiske kulturminner, kjende og ukjende, fra tida far reformasjonen i 1537, samiske
kulturminne eldre enn 100 ar og alle erklaerte stdande bygningar eldre enn ar 1650, er rekna som
automatisk freda. Innanfor norsk lovgiving og forvalting har i dag omgrepet automatisk freda
kulturminne i stor grad erstatta omgrepa farreformatoriske kulturminne eller fornminne.

Med til eit automatisk freda kulturminne hgyrer ein sikringssone rundt den synlege eller kjende
ytterkanten til kulturminnet, sa langt det er ngdvendig for a verne det mot ulike tiltak. Omradet vert
fastsett seerskilt av vedkommande myndighet etter loven. Sa lenge eit verneomrade ikkije er sarskilt
avgrensa, omfattar det eit fem meter breitt belte rekna fra den synlege ytterkanten til kulturminnet.

Nyare tids kulturminne er kulturminne fra tida etter reformasjonen i 1537. Slike kulturminne er i
utgangspunktet ikkje freda, men kan verte freda av Riksantikvaren etter kulturminnelova gjennom
vedtaksfreding. Vidare kan nyare tids kulturminne verte freda av Miljedepartementet etter
forskriftsfreding. Forskriftsfreding vert brukt i samanheng med landsverneplanar. | tillegg kan nyare
tids kulturminne o0g verte gitt eit vern ved at dei regulerast som del av ein omsynssone etter plan- og
bygningsloven. I kulturminnelova er ikkje-freda bygningar og anlegg fra far 1850 gitt eit vern etter §
25, gjennom meldeplikt i hgve til planar om riving eller vesentlege endringar. Lova gir og tilgang til &
verne fleire andre kulturminnekategoriar fra nyare tid, som til demes kyrkjer, mynter og skipsfunn.

Kulturlandskap er alt landskap som er paverka av menneske. Nemninga vert nytta nar det fokuserast
pa den menneskelege paverknaden av landskapet, og serleg ofte om jordbrukslandskap.
Miljgdirektoratet skil mellom to type kulturlandskap: haustingslandskapet i utmarka og
dyrkingslandskapet pa innmarka.

Kulturmiljg er eit omrade kor kulturminne inngar som ein del av ein stgrre heilskap eller samanheng.
Ved avgrensing av kulturmiljg ma det pavisast i kva heilskap eller samanheng kulturminna inngar.

3.5 Potensialvurdering

Potensialet for funn av automatisk freda kulturminne vert diskutert i samband med dei einskilde
skildringane av delomrada (kulturmiljga). Potensialvurderingane byggjer pa topografien til
undersgkingsomradet, typen av jordsmonn ein finn her, hggda over havet, tidlegare funn av
farhistoriske gjenstandar, samt farekomstar av fornminne (eksisterande og fjerna).

Det er berre omrade som kan komme til & verte direkte raka av tiltaket som har vorte potensialvurdert.

3.6 Avbgtande og kompenserande tiltak

Avbgtande tiltak er tiltak (tilpassingar/endringar) som ikkje ligg inne i kostnadane og som kan bidra til
a minimere eller redusere negative verknadar av tiltaket (i anleggsfasen eller nar tiltaket er ferdig).

Avbgtande tiltak kan til demes veere bygging av tunnel eller kulvert, stayskjerming, overdekking av
kulturminne, dokumentasjon/demontering/flytting (noko som ikkje vert rekna som ekte avbgtande
tiltak, ettersom kulturminna vert gydelagt eller forringa), prosjektjusteringar pa overordna niva,
spesifikke tiltak pa detaljniva, tiltak mot drenering/erosjon/settingar/vibrasjon, merking av
kulturminne eller a fjerne/flytte delar av tiltaket (Riksantikvaren 2003).

Kompenserande tiltak kan verte foreslatt for a kompensere for dei negative konsekvensane (Statens
vegvesen 2014h:133). Kompensasjon skal her forstaast som fysisk & erstatte viktige funksjonar i eit
omrade som gar tapt ved nedbygging, og ikkje som gkonomisk kompensasjon til grunneigarar.

3.7 Miljgoppfelging og far-/etterundersgkingar

Etter Statens vegvesen si handbok R760 om prosjektstyring, skal det for eit kvart vegprosjekt
utarbeidast ein plan for ytre miljg (ein sakalla «YM-plan»).YM-planen skal vere eit systematisk
verkty som sikrar at eventuelle avbgtande tiltak, krav og andre fgringar som er vedteke i
reguleringsplanen eller pa annan mate i prosjektet, vert vidarefart gjennom prosjekterings- og
byggjefasen, og vidare i driftsfasen (Statens vegvesen 2014a:133).

Miljeoppfelging kan veere oppfelgjande undersgkingar med sikte pa a overvake korleis tiltaket verkar
inn pa kulturminne og kulturmiljg i anleggs- og driftsperioden. Om anleggsarbeid skjer i nerleiken av
sarbare kulturminne, kan det vere behov for a overvake korleis dei toler dette. Det kan 0g vere aktuelt
med malingar for & undersgke eventuelle settingsskadar pa bygningar eller drenering av kulturlag etter
at eit anlegg star ferdig.

Behovet for forundersgkingar og etterundersgkingar vert diskutert i kapittel 6, pa bakgrunn av
potensialvurderingane som er gjort for det einskilde delomrade.

4 Skildring av kulturmiljg

Falgjande presentasjon av kulturminne og kulturlandskap pa strekninga mellom Lindas prestegard og
Hope (Mongstad) gar fra ser til nord, og er delt inn i underkapittel for kvart einskild kulturmiljg
(matrikkelgard) langs strekninga. Kulturmiljga vert skildra, men ikkje verdisett.

4.1 Lindas prestegard (gnr. 108)

Prestegarden ligg i den midtre delen av Lindas sokn med Tjukkhetla og Kolas i nord, Saltneset i vest,
Holmas og Haukas i aust, og Lindasosen og Spjeldnessundet i sgr (Skogseth 2008). Hovudkyrkja i
Lindas ligg her, og bade soknet, prestegjeldet og skipreida, og seinare ogsa kommunen har fatt namn
etter kyrkjestaden.

Forstavinga i gardsnamnet kjem av trenamnet lind, dvs. at det veks lind her. Den eldste skriftlege
kjelda for namnet er eit diplom fra 1315. Mykje av jordegodset Iag tidlegare til kyrkja, og ein reknar
med at om lag 44% av alt jordegods hayrte til kyrkja ved reformasjonen i 1536.

Arkeologiske kulturminne

Det er fleire automatisk freda kulturminne pa garden, mellom anna fleire fgrhistoriske gravminne, men
ingen av desse ligg innanfor planomradet (bortsett fra mellomalderkyrkjegarden nemnt nedanfor).

Av lausfunn fra Lindas er det registrert ein leirkrukke fra eldre jernalder 1,5 m djupt i myr, truleg i
tufta til Kalvetrae meieri (no bruk nr. 33) (B7432). Dessutan har det vore funne ein smedsaks tett ved ei
urd oppe pa ei brekke ovanfor myra kor B7432 vart funne (B7433). Ogsa eit mogleg spinnehjul har
vore funne pa garden, men dette vart aldri tatt inn til Bergen museum og katalogisert.

Potensialvurdering
Innanfor plangrensene er funnpotensialet pa gnr. 108 vurdert a vere lagt.

Nyare tids kulturminne

Like sgr-sgrvest for planomradet, og delvis innanfor dette, ligg Lindas kyrkjestad (Askeladden 1D
84309). Noverande kyrkje vart bygd i 1865, medan mellomalderkyrkja, som var i stein, truleg var
bygd pa 1100-talet. Steinkyrkja kyrkja vart staande heilt til noverande kyrkije var reist, og stod nokre
meter aust for denne. Mellomalderkyrkjas sgrvestre hjgrne er observert «ved prost Hvedings grav»,
som ligg 10 meter fra noverande kyrkje. Mellomalderens gravplass lag nord, aust og ser for
steinkyrkja, og er framleis delvis avgrensa av ein kraftig steingard. Denne gravplassen er automatisk
freda og har ei sikringssone pa fem meter rundt. Sikringssona ligg delvis innanfor planomradet. Etter
kyrkjelova § 21 er biskopane gitt fullmakt til & godkjenne ombygging og utviding av kyrkjer, og til &
tillate bygging (tiltak) neermare enn 60 meter fra kyrkjene i spreiddbygd omrade.

Pa gnr. 108/64 er det to SEFRAK-registrerte bygningar; eit bustadhus fra siste del av 1600-talet (og
difor ikkje automatisk freda), i tillegg til ein tuft av eit fjgs. Sistnemnde skal liggje like sar for
fylkesvegen, men det er uvisst om det er noko att av denne.

Figur 2. Kart som viser den delen av planomradet som ligg pa Lindas prestegard (gnr. 108).

Figur 3. Del av muren rundt mellomalder-kyrkjegarden pa Lindas. Lindas kyrkje i bakgrunnen (Foto: Atle Jenssen,
Statens vegvesen).

Figur 4. SEFRAK-registrert potetkjellar pa Lindas (Foto: Atle Jenssen, Statens vegvesen).



FV 57 LINDAS - MONGSTAD 19
FAGRAPPORT: KULTURMILIZ

Pa gnr. 108/380 er det ein SEFRAK-registrert jordkjellar (kartfesta feil i SEFRAK). Alderen er uviss,
men er markert som meldepliktig etter kulturminnelova § 25 i SEFRAK-registeret.

Sjalve prestegarden (gnr. 108/1) ligg seraust for kyrkja, men utanfor planomradet.

Kulturlandskapet

Eigedomen til Lindas prestegard er mykje nedbygd, og her er lite att av eldre kulturlandskap. Eit
omrade aust og sgraust for Lindas senter er bevart, men dette ligg utanfor planomradet.

Kulturminnefagleg vurdering

Innanfor den delen av planomradet som ligg pa Lindas prestegard sin eigedom er det berre kjent eit
fatal kulturminne. Her er eit SEFRAK-registrert vaningshus, ein jordkjellar og ein ruin av ei lge. Det
er uvisst om sistnemnte framleis finst. Jordkjellaren er ein imponerande bygning, men ligg i dag delvis
ute av sin opphavlege kontekst, da han er omkransa av vegar pa tre sider. Det er likevel eit viktig
lokalhistorisk kulturminne, som ma takast vare pa.

Elles ligg sikringssona til den automatisk freda mellomalderkyrkjegarden Askeladden ID 84309 like
innanfor plangrensa. Mot nord og aust er det bevart gamal kyrkjegardmur i tillegg til ein oppmuring.
Alderen pa denne delen av kyrkjegardsmuren er uviss, men truleg eldre enn resten av muren som gar
rundt kyrkja, og kanskje fra mellomalder. For tiltak innanfor den automatisk freda sikringssona, ma
ein ha dispensasjon fra kulturminnelova.

4.2 Tjukkhetla (gnr. 118)

Garden Tjukkhetla ligg midt i Lindas sokn, med Rossnes i nord og nordvest, Kolas i aust, Lindas
prestegard i ser og Tjukkhetlevatnet i vest (Skogseth 2009). Namnet Tjukkhetla kjem av forstavinga
tjukk, og siste leddet kjem av gammalnorsk hesli, som tyder «hassel» (tre). Gardsnamnet tyder saleis
«ein stad der det er tjukt av hasseltre». Framleis veks det mykije hassel pa garden.

Garden lag truleg aude etter Svartedauden. Fgrste brukar som er kjent er nemnd midt pa 1500-talet.
Garden var kyrkjegods som lag til Lindas prestebord, og presten bygsla vekk garden som ein del av
Igna si. Garden kom i hendene pa bgndene i 1830-ara. Tjukkhetla er rekna som ein middels stor gard.
Det var utskifting her i 1868, men dei fleste husa vart staande som far. Garden har tre hovudbruk, og
nokre utskilde bustadtomter i seinare tid.

Figur 5. Kulturlandskapet pa Tjukkhetla (Foto: Atle Jenssen, Statens vegvesen).

Arkeologiske kulturminne

Det er ingen kjente farhistoriske kulturminne pa garden, men det er gjort eit lausfunn av ein steingks
her. @ksen, som no er tapt, var truleg tverregga, med spiss nakke og brei egg. Han vart funne 80 cm
djupt i ein myr pa flata 80-90 meter vest for stova pa bruk nr. 3.

Potensialvurdering

Lausfunnet av steingksa indikerer eit visst potensiale for funn av automatisk freda kulturminne pa
garden.

Figur 6. Kart som viser den delen av planomradet som ligg pa Tjukkhetla (gnr. 118).

Figur 7. Nyare tids kulturminne pa Tjukkhetla. Fra venstre til hggre: eldre kommunal veg, oppmura bekkefar og
steingard aust for fylkesvegen (Foto: Atle Jenssen, Statens vegvesen).

Nyare tids kulturminne

Pa garden er det fleire eldre bygningar, kor nokre av dei er SEFRAK-registrerte. Pa bruk nr. 1 er det
eit vaningshus fra 1884 og eit uthus fra 1870. VVaningshuset er SEFRAK-registrert.

Pa bruk nr. 2 skal det vere eit vaningshus fra 1954 og eit uthus fra 1840, men i fylgje SEFRAK-
registeret skal vaningshuset vere fra far 1850 (meldepliktig). Mogleg at dette er feil, og at det er
uthuset som har vore SEFRAK-registrert her.

Ogsa pa bruk nr. 3 er det fleire eldre bygningar. Vaningshuset skal vere bygd i 1825, og det same skal
stabburet vere, medan eit uthus skal vere fra 1950. Berre vaningshuset er SEFRAK-registrert.

Pa det farste kommunestyremgtet for Lindas i 1938 vart det gjort vedtak om bygging av veg fra
Lindas kyrkije til botnen av Rossnesvagen. Dette var den fgrste kommunale vegen i heile Hordaland.
Seinare vart vegen del av hovudvegen (noverande Fv. 57). Restar av denne eldste kommunale vegen er
bevart pa gnr. 118/2, pa vestsida av dagens fylkesveg. Vegen er i dag delvis overgrodd og dekt av
gras, men er likevel tydeleg i terrenget. To av dei gamle stabbesteinane er bevart. Denne vegen er eit
viktig lokalt og til dels og regionalt kulturminne.

Ved utlaupet av Tjukkhetlevatnet er det ein oppmura stemme. Denne vil ikkje verte raka av dette
tiltaket, men truleg ved eit seinare tidspunkt, i samband med oppdemminga av vatnet for bruk som
industrivatn til Mongstad.

Kulturlandskapet

Innmarka, fra fylkesvegen og vestover til Tjukkhetlevatnet, bestar av ope og velhalde kulturlandskap,
og kor store delar av steingardane mellom gardsbruka framleis er bevart.

Bekken som renn inn i Tjukkhetlevatnet fra aust, er oppmura pa begge sider pa strekninga fra austsida
av fylkesvegen og austover (pa gnr. 118/2).

Kulturminnefagleg vurdering

Tjukkhetla er eit meir eller mindre intakt og uforstyrra gardsmiljg, kor mykje av den gamle
gardsstrukturen er bevart. Det einaste forstyrrande elementet i kulturmiljget, er fylkesvegen som delar
garden fra sgr til nord. Fleire av dei eldre gardsbygningane er bevart, i tillegg til at dei meir moderne
bygningane er bygd pa ein slik mate at dei i liten grad bryt med den eldre byggjeskikken.

Langs grensene mellom bruka er mange av dei gamle bggardane bevart, og somme stader finn ein 0g
restar av enno eldre steingardar. Desse er truleg fra far utskiftinga, da dei ikkje fgl moderne grenser.

Ved tiltak i omradet ber ein forsgke & gjere minst mogleg skade pa kulturminna her. Til demes ma
brot av steingardar gjerast pa ein skansam mate, og i sa liten grad som mogleg.

Den eldre kommunale vegen bgr ein forsgke a ta vare pa mest mogleg uforstyrra. Skulle ein finne det
naudsynt & nytte vegen pa nokon som helst mate, ma ein syte for at breidda vert ivaretatt og at
stabbesteinane vert stdande. Vegdekket bar vere likt det originale.

Figur 8. Stemme ved utlgpet av Tjukkhetlevatnet (Foto: Atle Jenssen, Statens vegvesen).

4.3 Rossnes (gnr. 117)

Rossnes ligg litt nord i Lindas sokn, omkransa av Gjerdsvagen og Rossnesvagen i vest og nordvest,
med Syslok i sarvest, Tjukkhetlevatnet og Tjukkhetla i sgraust og sgr, Kolas og Sundshg i aust og
Tvibergneset i nord (Skogseth 2009).

Forstavinga i gardsnamnet kjem av det gamalnorske hross, som tyder «hest». Gardsnamnet tyder altsa
«Hestenes», eit nes som i byrjinga kanskje vart nytta som beite for hestar. Rossnes er nemnd i
skriftlege kjelder sa tidleg som i 1282, i samband med at garden vart selt fra Mariakyrkja i Bergen til
Munkeliv kloster. Ut fra dei skriftlege kjeldene kan det virke som om garden framleis var i drift etter
Svartedauden (1349).

Arkeologiske kulturminne

Det er ingen kjende farhistoriske kulturminne pa garden, men pa gnr. 117/6 har det vore gjort eit
lausfunn av ein tverregga trinngks fra steinalder (B11532). @ksa vart funne under jordbryting i
Kalvetraeet, som ligg om lag 200 meter sgraust for nordenden pa Rossnesvatnet, og snautt 10 moh.

I tillegg vart det i 1890 funne ein steindolk aust-nordaust for vaningshuset pa gnr. 117/5 og 10 meter
fra sjoen.

Elles skal det vere ein heller med oppmuring 10 meter fra sjgen i «Ngrrvikje», og tilsvarande i
«Mjelkevika». Ingen av desse ligg innanfor planomradet.

Figur 9. Kulturlandskap pa Rossnes (gnr. 117/5) (Foto: Atle Jenssen, Statens vegvesen).

Figur 10. Kart som viser den delen av planomradet som ligg pd Rossnes (gnr. 117).

Figur 11. Gjerdvagstraumen. Det var ikkje mogleg & sja spor etter eldre bru her, anna enn nokre restar i vegfyllinga
pa sgrsida av straumen (Foto: Atle Jenssen, Statens vegvesen).

Potensialvurdering

Funn av steingks og steindolk pa garden indikerer aktivitet i omradet i steinalder, og dermed ogsa at
det er potensial for funn av automatisk freda kulturminne her. Ogsa topografien til omradet indikerer
potensiale for funn av slike kulturminne fleire stader.

Nyare tids kulturminne

Det er sveert fa SEFRAK-registrerte bygningar pa garden, noko som kan tyde pa mangelfull
registrering.

I Norske gardsbruk fra 1964 er det skildra fleire eldre bygningar pa bruka her, men det er uvisst kor
mange av dei som framleis finst. Til demes var det pa bruk nr. 1 registrert eit vaningshus fra 1904, eit
vedhus fra 1936 og eit uthus fra 1939, medan det pa bruk nr. 2 var registrert eit vaningshus fra 1875,
eit uthus fra 1894, eit vedhus fra det same aret, samt ei smie fra 1930.

P& bruk nr. 3 skal det ha vore eit vaningshus fra 1902 og eit uthus fra 1954. Pa bruk nr. 4 skal bade
vaningshuset og eit uthus vere fra 1924, medan hgnsehuset skal vere fra 1945. Vidare er det pa bruk
nr. 5 registrert to vaningshus; eitt bygd i 1949 og eit anna som vart ombygd i 1950, og som difor truleg
kan vere ein god del eldre. Pa bruket er det i tillegg registrert ein driftsbygning fra 1960, og eit uthus
som vart ombygd i 1906, og som difor truleg kan vere ganske gamalt. Pa bruk nr. 6 er det vaningshus
bygd i 1899 og uthus fra 1956. Her er vaningshuset SEFRAK-registrert.





